
Sve podređeno Evropskom 
i Svjetskom prvenstvu

INTERVIEW SEDMICE

Arnel Kalušić
karatista

ul. Zmaja od Bosne 1, Tel. + 387 (32) 405 339, 
Fax + 387 (32) 406 255, e-mail: europart@telekabel.baGARANCIJA1 godina

za autobuse, 
kamione, 
prikolice i laka 
komercijalna 
vozila svih 
evropskih, 
američkih i 
azijskih 
proizvođača

Elektronska dijagnostika

061/763-248

Gost Superinfa u rubrici Interview sedmice je naš 
proslavljeni karatista Arnel Kalušić. O svojim plano-
vima za povratničku takmičarsku sezonu, radu sa 
mladima u klubu koji je  utemeljio i drugim aktuel-
nostima vezanim za svoju uspješnu sportsku karijeru 
govori višestruki prvak BiH, Balkana i Mediterana, 
svjetski juniorski prvak i osvajač medalja na evrop-
skim i svjetskim prvenstvima.

Najaktuelnija vijest svakako je 
tvoj povratak u takmičarske kara-

te vode. Nakon višemjesečne pauze zbog po-
vreda, jesi li spreman za povratak?

„Poslije pauze od šest mjeseci nakon povrede tr-
bušnog zida koja je povukla i povredu ligamenta de-
sne noge počeo sam trenirati i spremati se za pred-
stojeću takmičarsku sezonu. Zaista želim da najbolje 
što mogu odradim ovu svoju posljednju sportsku 
sezonu te da se na Evropskom i Svjetskom prvenstvu 
dostojno oprostim od reprezentacije.“

Kao sportisti sa dosta iskustva, 
koliko će ti biti teško vratiti se u 

vrhunsku takmičarsku formu?
„Iako  je za mene ova pauza dugo trajala, ja u 

suštini nisam ni prestajao trenirati, samo je to bio je-
dan lakši tempo. Sada radim prvenstveno na fizičkoj 
snazi, povredu više ne osjetim i već sam ušao u jači 
trenažni proces. Rezultati su zasad dobri i iznad mo-
jih očekivanja u odnosu na protekle godine.“

Koji su motivi za povratak i imaš li 
u ovom momentu već jasne ciljeve 

za takmičarsku 2010. godinu?
„Moji motivi su jasni i poznati - želim ponoviti 

sve one izvrsne rezultate i nastupe iz 2006., 2007. i 
2008. godine. Ova godina obilježena je povredama 
ali sad se bolje osjećam te očekujem dobre rezultate 
na domaćim i inostranim turnirima kao i tradicional-
no na državnom prvenstvu.“ 

S obzirom na to da je Karate klub 
“Internacional” koji si osnovao u 

Zenici sve respektabilniji sportski kolektiv, ho-
ćeš li uspjeti svoje takmičarske obaveze uskla-
diti sa obavezama u klubu?

„Svjestan sam da ću se morati angažovati i 
iskoristiti vrijeme i energiju u većem kapacitetu. Na 
sparinge planiram ići i u druge gradove - Mostar i 
Sarajevo, te tamo trenirati sa drugim seniorima, ali 
naravno i rad sa djecom iz svog kluba oduzima mi 
dosta vremena. No, zasad uspijevam sve to uskladiti. 
Dobro sam organizovao i sebe i djecu, a oni su ionako 
uvijek tu oko mene, spremni da uče.“ 

Koliko si zadovoljan kako se proje-
kat Karate kluba “Internacional” 

razvija i kako vidiš ovaj klub u narednim godi-
nama? Ima li na vidiku tvojih nasljednika?

„Zadovoljan sam razvojem kluba. Nedavno je 
obilježeno pet godina otkako sam osnovao ovaj 
kolektiv i zadovoljan sam dosadašnjim rezultatima. 
Djeca treniraju po planu i programu koji ja za njih 
osmislim i individualno ih sve pratim. Pored Amne 

Fetić koja je kadetkinja i reprezentativka, tu su jos i Sa-
mra Mujić - pionirka, Emir Suljević - junior i Harun Jusić 
- pionir, koji su već dobili pozive za određene reprezen-
tativne selekcije i na koje će se sigurno računati. Dosa-
dašnji uspjesi i medalje su nam najbolji pokazatelji.“

Poruka mladima koji se odlučuju 
za bavljenje sportom?! Koliko je 

sport tebe izgradio kao ličnost i koliko ti je 
pružio u odnosu na sve što si uložio?

„Poslije škole, sport je po meni najvažniji za sva-
ko dijete. Sport djecu afirmiše, oni postaju zreliji, 
odgovorniji, imaju više samopouzdanja i zdraviji su. 
Druže se u jednom ugodnom okruženju, dobri su pri-
jatelji a ujedno i jedni drugima konkurenti. Meni je 
sport pružio mnogo toga u životu i sve je uglavnom 
bilo pozitivno, upoznao sam veliki broj prijatelja, 
obišao skoro cijeli svijet...“ 

Proteklih dana pratili smo huma-
nitarnu akciju čiji si pokretač. Ko-

liko si zadovoljan urađenim i hoće li ta huma-
nitarna crta u tvom radu biti prisutna i u 
budućnosti?

„Ova vrsta humanitarnih akcija traje već drugu 
godinu i na to sam također veoma ponosan. Pokušao 
sam uz pomoć svojih poznanstava pozvati što više 
prijatelja sporta da se uključe u ovakve akcije i oni su 
se uvijek odazivali. Namjeravam to raditi i u buduć-
nosti te i na taj način prikazati tu humanu ljudsku 
osobinu koja nije strana nijednom sportisti.“

Čitaš li naš magazin Superinfo i 
kakva je tvoja ocjena?

„Superinfo čitam redovno i svaki drugi petak u 
haustoru uzmem svoj primjerak. Najviše mi se sviđa 
što vaš magazin uvijek pokušava da piše afirmativno 
o svim temama, bilo da je politika, sport, kultura, 
nauka. Mislim da je to pravi pristup koji su čitaoci 
prepoznali i zato vas cijene.“ 

Čitaoci o trećem rođendanu Superinfa
Nakon više od 1.600.000 besplatno podijeljenih primjeraka

Milenko Karović, profesor
“Superinfo je list 
koji je neovisan kao 
Omladinski hor, koji 
uspješno odrađuje svoj 
posao. Ja ekipi želim 
mnogo sreće i da kao 
list požive još najma-
nje 40 godina“.

Amra Mehmedić, sportašica
“Drago mi je da je zapadni 
stil pisanja došao kod nas. 
Novine su našle mjesto 
kod velike većine Zeniča-
na, a ono što je posebno 
lijepa stvar jeste da nam 
nude one dobre vijesti.“ 

Armin Muzaferija 
pjevač
Čitam Vas redovno. 
Hvala na podršci koju 
mi pružate na po-
četku moje muzičke 
karijere. 

Sabina Džafić- sekretarica
Nakon rada sa stran-
kama i brojnih drugih 
obaveza Superinfo 
dođe kao prava razo-
noda. Pišite više stvari 
o običnim ljudima.

Semir Osmangić - istraživač
Sve najbolje u novoj 
godini. Pratim vas pu-
tem Interneta. Hvala 
za podršku našem pro-
jektu u Bosanskoj dolini 
piramida.

Nermin Keso- radnik
Od kako je počeo stizati 
u Visoko nisam propu-
stio niti jedan broj Supe-
rinfa. Pravo je čudo da i 
u doba recesije ima ne-
što džaba i još super in-
formativno. Svaka čast.

Branislav Mirković-Mara- kamerman
Lijepo je pročitati krat-
ku i jasnu informaciju o 
Visokom i Visočanima. 
Čestitam na pozitivi jer 
danas je to jako teško.

Mirza Hebib- student
Superinfo dobijam 
na kućnu adresu ili 
ga pročitam u kafiću. 
želim Vam još više 
stranica punih lijepih 
informacija.

Vjekoslav Radić- penzioner
Često se zabavim uz 
Superinfo jer pored 
lijepih vijesti imate i 
križaljku pa je to mala 
razonoda za nas pen-
zionere.

Šakir Karamehić-umjetnik
Superinfo čita cijela 
moja porodica. Fali 
vam karikatura pa po-
što mi je to hobi pred-
lažem saradnju. Sve 
džaba.

Irfan Hasagić, profesor
„U Kaknju se Superin-
fo s pažnjom prati i s 
nestrpljenjem iščekuje 
svaki naredni broj. No-
vine su izuzetno zani-
mljive i sama koncep-
cija vrlo je moderna.“

Nebojša Nikolić, predsjedavajući OV Zenica
„Jako sam sretan što je 
Superinfo počeo izlazi-
ti u Zenici i regiji. Kon-
kurencija u pisanim 
medijima može samo 
da doprinese kvali-
tetu, a po presjeku 
članaka koje mogu da 
pročitam kao i načinu distribucije novina prema 
samim građanima veoma sam zadovoljan.“

Nermin Šabić, sportski radnik
“Zaista bih pohvalio 
ove novine. Uvijek 
sam nailazio na razu-
imijevanje kod ljudi 
iz Superinfa. Želim im 
puno, puno uspjeha“.

Edin Durmo, sportski radnik
“Smatram da je Supe-
rinfo značajan medij, 
s obzirom na činjenicu 
da većina Zeničana 
nema mogućnost da se 
kvalitetno informiše. 
Superinfo dođe prak-
tično kao poklon.

Dragi čitaoci,
SUPERINFO je 23. decembra obilje-
žio pune tri godine od izlaska prvog 
broja. Danas smo prepoznatljiv regio-
nalni brend, prisutan u dvanaest gra-
dova centralne Bosne. U proteklom 
periodu imali smo vašu punu podrš-
ku i pažnju, što nam je u velikoj mjeri 
pomoglo da realizujemo planirano. 
Uvjereni smo da će tako biti i u bu-
dućnosti, a da će i u godinama koje su 
pred nama SUPERINFO na vaš prag i 
dalje donositi samo dobre vijesti. 

Redakcija našeg magazina želi vam 
sretnu i uspješnu Novu godinu!

kablovskog i wireless interneta

od  10.  12.  2009.

Iskoristite i dodatne pogodnosti:
Besplatno priključenje u roku od 24 sata.
Račun bez dodatnih troškova.
U naše cijene je uključen PDV.

TINK MINI  3G
1024/1024    1,5/1,5 GB 
128/128    1,5/1,5 GB
= 19,95  KM

+

TINK  20G
2048/1024   10/10 GB 
512/512   10/10 GB
= 29,95  KM

+

TINK BUSINESS  22G
2048/1024   10/10 GB 
512/512   12/12 GB
= 34,98  KM

+

FLAT START
256/128 flat rate
na fer osnovi (70%)
= 29,95  KM

TINK PLUS  35G
3072/1024   12/12 GB 
768/768     23/23 GB
= 39,90  KM

+

TINK MAX  55G
4096/1024    20/20 GB 
1024/1024     35/35 GB
= 49,80  KM

+

Štrosmajerova 14,  Zenica 
Telefoni: 032/446-110,  032/446-111

www.telekabel.ba    
info@telekabel.ba

Četiri obitelji na području općine Žepče dočekat će 
božićne i novogodišnje blagdane pod vlastitim kro-
vom. Njima je ključeve novih kuća uručio Josip Martić, 
ministar za rad, socijalnu skrb i izbjeglice ZDK koji je sa 
općinskim načelnikom Matom Zovko obišao povratni-
ke u općini Žepče. Ministar Martić je naglasio potrebu 
daljnje podrške održivom povratku i najavio nove pro-
jekte u općini Žepče. Tako se za narednu godinu plani-
ra izgradnja stambene jedinice za osam obitelji koji su 
tijekom posljednjeg rata ostali bez krova nad glavom. 
Financijska sredstva osigurat će se najvećim dijelom iz 
proračuna Federalnog ministarstva izbjeglih i raselje-
nih osoba, dok će Vlada ZDK nastaviti sa realizacijom 
već započetih projekata. Ove je godine Vlada ZDK osi-
gurala preko milijun i 290 tisuća KM, dok je 500 tisuća 
KM doniralo federalno ministarstvo. 

Krov za povratnike Prvi kvartal Rješenje na vidiku
Vlada Zeničko-

dobojskog kantona 
donijela je Odluku 
o privremenom 
finansiranju Ze-
ničko- dobojskog 
kantona za period 
januar - mart 2010. 
godine, saopćeno je 
iz kantonalne Vlade, 
uz obrazloženje da je odluka donesena iz potrebe da se 
u prvi kvartal naredne fiskalne godine uđe sa odgovara-
jućim finansijskim pokazateljima u skladu sa Zakonom 
o budžetima FBiH. “Usljed činjenice da su budžetski 
zahtjevi značajno premašili realne okvire budžeta za 
2010. godinu, te da se još uvijek čekaju smjernice od 
federalnog Ministarstva finansija u vezi sa postupanjem 
po stand by aranžmanu sa Međunarodnim monetarnim 
fondom, te je predloženo da se donese odluka o privre-
menom finansiranju dok se ne iskristališu svi neophod-
ni faktori potrebni za kvalitetno projiciranje budžetskih 
stavki u 2010. godini. Prema ovoj Odluci, u prva tri mje-
seca 2010. godine očekivani prihodi iznose 57.470.000 
KM, a izdaci 61.199.500 KM, saopćeno je iz Vlade ZDK.

Rješavanje statusa diplomanata Zdravstvenog fakul-
teta UNZE bila je tema sastanka u sjedištu ZDK.Najvažniji 
zaključak je onaj kojim se traži od federalnog Ministar-
stva zdravstva i Ministarstva civilnih poslova BiH da u što 
kraćem roku donesu zakonska i podzakonska akta kojima 
će se do kraja definisati akademski i radno-pravni status 
diplomanata ovog fakulteta. Premijer Galijašević održao 
je poseban sastanak sa direktorima javnih zdravstvenih 
ustanova na kome je preporučeno da se omogući diplo-
mantima obavljanje pripravničkog staža u statusu volon-
tera. Isto tako, preporučuje se zdravstvenim ustanovama 
da omoguće zapošljavanje diplomiranih medicinskih 
sestara i tehničara na mjesta viših medicinskih sestara, a 
prema iskazanim potrebama.

 * FLASH INFO *

Domaći kolači i torte 
vrhunske kvalitete 
čak i po narudžbi

 High Quality sweets 

Novogodišnja magija
slatkih snova

“AM Komerc - Consul” 
Podgaj bb, Bugojno, BiH
030/254-390, 061/187-560

Nebrojeno puta mališani 
su iskazali svoju humanost i 
spremnost da pomognu oni-
ma kojima je bilo kakva po-
moć neophodna. Tako će biti 
i ovih dana u zeničkoj osnov-
noj školi „Meša Selimović“, 
gdje su učenici pokrenuli 
humanitarnu akciju sa ciljem 
da se prikupe sredstva za njihove školske drugove sa 
slabijim socijalnim stanjem u porodici. Akciju su po-
držali i svi nastavnici, a narednog ponedjeljka, 28. 
decembra sa početkom u 13,30 sati, u dvorani BZK 
Preporod bit će održan humanitarni koncert na kojem 
će nastupiti učenici ove škole. Prodajom ulaznica po 
cijeni od 2 KM nastojat će se prikupiti što više novca, 
a kako kažu sami učenici, svako može kupiti onoliko 
ulaznica koliko želi. Motiv za pokretanje humanitarne 
akcije je želja da svi njihovi vršnjaci predstojeće novo-
godišnje praznike proslave sa svojim porodicama na 
najljepši način. Inače, proteklih dana Osnovna škola 
„Meša Selimović“ bila je svojevrsno gradilište, a rad-
nici visočkog preduzeća Ugarak u rekordnom vreme-
nu izvršili su izmjenu kompletne vanjske stolarije. 

Mali humanitarciUspješna godina
Božićni dani
HNK Napredak - Podružnica u Zenici povodom pred-
stojećeg Božića, organizovala je manifestaciju “Bo-
žićni dani”. “Ovogodišnji Božićni dani započeli su 1. 
decembra tribinom u povodu Svjetskog dana AIDS-a 
i trajat će do 28. decembra. Već se predstavio Alt tea-
tar, sa kazališnom predstavom o temi dječijih prava, a 
gostovalo je i amatersko kazalište iz Novog Travnika.
Bez dočeka
Općina Zenica neće finansirati doček Nove godine 
na centralnom gradskom trgu. Razlog je ekonomska 
kriza. “Zbog mjera štednje i aktivnosti koje provodi-
mo na ovom planu, doček 2010. godine na otvore-
nom koji je bio tradicionalan proteklih godina, sada 
nećemo moći upriličiti”, kaže Zijad Softić, pomoćnik 
načelnika za društvene djelatnosti Općine Zenica. 
Pretpraznično uređenje grada ipak neće izostati. 
Stipendije
Ministarstvo za boračka pitanja ZDK raspisalo je 
konkurs za dodjelu stipendija studentima-brani-
ocima i članovima njihovim porodicama za studij-
sku 2009/2010. godinu.Sredstva u ukupnom izno-
su od 1 miliona maraka osigurana su u budžetu a 
visina stipendije se kreće od 800 za prvu godinu 
i 1.200 maraka za drugu i ostale godine studija.

„Možemo reći da je 
2009. godina za Univerzitet 
u Zenici bila uspješna“, oci-
jenio je  rektor ove zeničke 
visokoobrazovne ustanove, 
Sabahudin Ekinović. Dajući 
ocjenu ovogodišnjih aktiv-
nosti, rektor Ekinović ističe 
prije svega završen proces 
eksterne evaluacije na Uni-
verzitetu, podsjećajući da je ekspertni tim Evropske 
unije, koji je tokom ove godine obavljao taj proces, 
izuzetno pozitivno ocijenio rezultate četverogodišnjeg 
razvoja zeničkog Univerziteta. „Ova godina na Univer-
zitetu će biti zapamćena i po nabavci najsavremenije 
kompletne laboratorijske i naučno istraživačke opre-
me u vrijednosti do pet miliona eura, koja je isporuče-
na i već instalirana zahvaljujući kreditnom aranžmanu 
između BiH i Austrije“, istikao je rektor Ekinović. Treba 
reći da su u toku aktivnosti na predlaganju novih stu-
dijskih programa, prije svega na otvaranju Politehnič-
kog fakulteta u Zenici, kao i svih magistarskih studija 
po Bolonji, što bi trebalo po njegovim očekivanjima 
biti i realizovano u 2010. godini.

Svečani program u velikoj Sali Bosan-
skog narodnog pozorišta bio je kruna 
obilježavanja jubileja “50 godina Bol-
nice Zenica”. Na zadovoljstvo domaći-
na svečanosti su prisustvovali gosti 
iz italijanskog grada Torina, bolnice 
Molinette, s kojom zenička bolnica 
već godinama sarađuje na stručnom po-

Bolnica novog vremena

lju, ali od koje ima i ogromnu materijalnu podršku. 
U obraćanju prisutnima prim.dr.  Alija Strika, di-
rektor KB Zenica, odao je poštovanje i zahvalnost 
svima koji su radni vijek posvetili ovoj medicinskoj 
ustanovi. Danas u više od 30 bolničkih službi radi 
oko 1500 uposlenih, a proteklih godina realizovani 
su veliki infrastrukturni zahvati, nabavljena najsa-
vremenija medicinska oprema za neke od službi, 
otvoreni novi odjeli, a počela je realizacija nekih od 
dugoročnih ravzvojnih programa ove ustanove. O 
vezama Ragije Piemonte i grada Torina sa zeničkim 

Priznanja
Organizacioni odbor za obilježavanje 50 go-

dina Bolnice Zenica uz ovaj jubilej ustanovio je 
najviše priznanje za doprinos razvoju ove ustano-
ve - Plaketu KBZ-a. Plakete su uručene talijanskim 
gostima iz regije Piemonte  Guseppeu Galanzinu, 
dr. Libera Ciuffredi i  Davidu Gandolfiju, bivšem i 
aktuelnom zeničkom gradonačelniku  Ezheru Ar-
nautoviću i Husejinu Smajloviću, kantonalnom 
premijeru Miralemu Galijaševiću, ljekarima  Fai-
ku Tarabaru, Sahibu Muminagiću i  Anti Talajiću, 
bivšim direktorima Bolnice  Anti Karačiću, Grujici 
Zečeviću, Muhamedu Vejzagiću i Zahidu Beganovi-
ću. Nagrađena je i viša medicinska sestra Natalija 
Novak te pravnik Ivica Vukadin, a posebna zahval-
nica je uručena Azri Pašalić, predsjednici Udruženja 
prijatelja Piemonte Antenna. 

Stručni radovi
Veliki jubilej Bolnice iskorišten je i 

za prezentaciju stručni radova ljekara 
Kantonalne bolnice Zenica. U saradnji sa 
Ljekarskom komorom Zeničko-dobojskog 
kantona prezentirani su radovi zeničkih 
medicinskih stručnjaka uposlenih u razli-
čitim službama Kantonalne bolnice. Pre-
ma riječima predsjednika Organizacionog 
odbora obilježavanja 50 godina Bolnice 
Zenica, prim. dr. Tarika Kapidžića, stručna 
predavanja upriličena su kako bi zenički 
ljekari prezentirali kolegama nove trendo-
ve u medicini, u čemu se naši ljekari trude 
pratiti evropska i svjetska naučna saznanja 
i primjenjivati ih u svakodnevnoj praksi.

medicinarima govorio je  Giuseppe Galanzino, ge-
neralni direktor bolnice Molinette. Kroz izlaganja 
učesnika svečanosti, ali i film koji je prikazan pri-
sutnima istaknuto je da danas u Bolnici radi više od 
250 ljekara koji se educiraju i sarađuju sa kliničkim 
centrima u Sarajevu i Tuzli, Beogradu, Kamenici, 
Zagrebu, Ljubljani, Beču, Torinu i drugim evrop-
skim i svjetskim centrima. Kao imperativ u buduć-
nosti ocijenjen je angažman većeg broja mlađih 
ljekara kao istinskog potencijala i razvojne šanse 
Kantonalne bolnice Zenica. 

50 godina Bolnice Zenica

BUSINESS DEVELOPMENT CONFERENCE 2009

ZEPS 2009 ZENICA

Business Start – up Centre Zenica, 
Bilten No. 6 Decembar  ‘09

13-14.11.2009. godine održana je druga Međunarodna konferencija „Business Development Conference 2009: 
Preduzetništvo i inovacije“, organizirana od strane BSC Zenica, a u saradnji sa Univerzitetom u Zenici. 

Na konferenciji je učestvovalo preko 150 predstavnika vladinih institucija i agencija za unapređenje poduzetniš-
tva, te privatnog sektora, nevladinih organizacija i drugih relevatnih institucija iz BiH, Srbije, Makedonije, Crne Gore i 
Slovenije. Gosti su također bili i predstavnici 4 Business Start-up Centara iz Regiona: Bar, Bitola, Kragujevac i Kosova, 
koji su se također okupili u Zenici na ovoj dvodnevnoj konferenciji. Konferenciju je otvorio ambasador Kraljevine Ho-
landije u BiH, Sweder van Voorst tot Voorst, koji je istakao: “Kraljevina Holandija podržava razvoj biznisa u BiH kroz 
različite instrumente, a jedan od njih je i regionalna podrška kroz mrežu Business Start-up centara, od kojih jedan 
djeluje u Zenici. Naše djelovanje usmjereno je ka otvaranju novih radnih mjesta i smanjenju siromaštva, kako bismo 
pomogli BiH na putu uključenja u Evropsku uniju, a ovaj skup jedan je od načina razmjene iskustava u toj oblasti” .

Ovogodišnja konferencija, između ostalog, imala je naučno - istraživački karakter s ciljem da se sa ekonomskog 
i naučno - tehnološkog aspekta razmotre ključni razvojni problemi sa kojima se susreće sektor malih i srednjih pre-
duzeća i ponude preporuke za njihovo otklanjanje kao i uspostavi regionalna saradnja i razmjena najboljih praksi u 
ovoj oblasti među zemljama Balkana.

Konferencija se sastojala iz dva dijela raspoređena u dva radna dana:
- 13.11.2009. Generalni dio konferencije bio je otvoren je za sve učesnike
- 14.11.2009. Akademski dio konferencije bio je predviđen samo za autore radova (magistri i doktori) prijavljene 

na objavljeni poziv u sklopu konferencije. 

U period od 6-11.10.2009. godine održan je 16. Generalni Sajam ZEPS. 
Business Start-up Centre Zenica je u saradnji sa BSC-ovima iz Kragujevca, 
Bara i Bitole uzeo učešće i finansirao učestvovanje na ZEPS-u za preko 20 firmi 
koje su uključene u projekte. Na ZEPS-u su dodijeljena i priznanja izlagačima 
u više kategorija. Žiri ZEPS-a je jednoglasnom odlukom dodijelio ukupno 18 
ravnopravnih priznanja za proizvod, kolekciju proizvoda, promociju i jedin-
stveno priznanje za nastup koji je obilježio sajam “Grand prix Ruža ZEPS-a”. Za 
promociju su nagrađeni Biznis Start-up centar Mreža Jugoistočne Evrope, AE 
sigurnost Zenica i Rafinerija ulja Modriča.

Nagrade za proizvod su dobili Xella BH Tuzla, A.N. Inter Stil Žepče, za kolek-
ciju proizvoda nagrađeni su Elektrovat Beograd, Kovan Gračanica, Tum Elektro-
nik Muhendislik Istanbul Turska, Edelholz Zenica i preduzeće Lipovica Popovača.  
Grand pri “Ruža ZEPS-a dodjeljena  je kao jedinstveno priznanje izlagaču koji je 
svojim  nastupom obilježio sajam, a nagradu je dobilo Ministarstvo industrije i 
trgovine Češke Republike, koje je organiziralo nastup dvadeset firmi iz ove države.  
Nakon što su proteklih godina zemlje partneri ZEPS-a bile Slovenija, Hrvatska, 
Mađarska, te Srbija i Crna Gore, ove godine je to bila Češka, a kako je najav-
ljeno jučer, nakon potpisivanja protokola, na sljedećem ZEPS-u 2010. zemlja 
partner sajma biće Crna Gora. 

BSC Zenica
Travnička cesta 1,
BA—72000 Zenica
Tel. +387 (0) 32 20 12 30
Fax +387 (0) 32 20 12 31
www.bsczenica.org
info@bsczenica.org

ICU
Travnička cesta 7, 
BA—72000 Zenica
Tel. +387 (0) 32 40 64 71
Fax +387 (0) 32 40 64 70
www.incubator.ba
info@incubator.ba

TAKMIČENJE ZA NAJBOLJE POSLOVNE PLANOVE 2009

BSC MONROVIA  BIZNIS BAZA 

TAKMIČENJE ZA NAJBOLJE POSLOVNE PLANOVE 2009, LAKTAŠI

KONFERENCIJA U HOLANDIJI

Takmičenje za najbolje poslovne planove je namjenjeno mladim ljudima do 35 godina starosti za pokretanje vla-
stitog biznisa, firmama koje žele da prošire postojeće kapacitete ili uvedu inovativnost u svoje poslovanje ili da prere-
gistruju već postojeće preduzeće.

BSC Zenica će postojećim i eventualnim novim poduzetnicima pružiti potrebnu edukativnu, konsultantsku i fi-
nancijsku podršku, a najuspješne poslovne planove očekuju vrijedne nagrade:

1. Plaćena registracija/preregistracija firme (do 1.500 KM) i
2. Vaučer nagrade u iznosu od 2.500 eura i
3. Mikrokrediti u max. iznosu od 10.000 eura (7 % fiksna kamata, princip obračuna kamate na ostatak duga, jed-

naki mjesečni anuiteti, 48 mjeseci maksimalan rok otplate, 6 mjeseci grace period, instrumenti obezbjeđenji su žiranti ili 
hipoteka na nekretnine ili opremu ili kombinacija navedih instrumenata) i/ili

4. Poslovni prostor u Poslovnom inkubatoru (ICU) smještenom na Univerzitetu u Zenici.
Na Takmičenju za najbolje poslovne planove 2009 prijavljeno je 110 poslovnih planova, a rezultati pobjednika će biti objavljeni početkom 2010. Godine. 

  BSC Zenici je nakon tri godine uspješnog rada povjeren novi projekat od 
strane SPARK Amsterdam. U narednom periodu BSC Zenica će razvijati BSC Mon-
rovija u Liberiji u Africi i imati čast da preuzme vodeću ulogu u implementaciji, 
uspostavljanju procedura i koordinaciji implementacije projektnih aktivnosti. 
Uposlenici BSC Zenice su se pokazali kao odgovorni u svom poslovanju, napra-
vili su zavidne rezultate i time utjecali na dobijanje ovog projekta. Za potrebe 
implementacije projekta u narednom periodu BSC Zenica planira angažovati 
stručnjake iz Bosne i Hercegovine. Više informacija o Monroviji možete pronaći 
na www.bscmonrovija.org 

U narednom periodu BSC Zenica će se posvetiti razvoju i jačanju sektora malih i 
srednjih preduzeća u Liberiji.

Pretstavnici BSC Zenice, zajedno sa partner institucijom Biznis Servis Centar Vlade Ze-do kantona,  prisustvovali su Konferenciji 
na temu razvoja preduzetništva održanoj 29. i 30. Oktobra u Roterdamu, Holandiji. Organizatori konferencije bili su holandska NVO 
SPARK, IN Holland univerzitet i konsultantska kuća Triodos Facet. Osnovni cilj ove Konferencije bio je da se kritički analiziraju edukaci-
ja iz oblasti preduzetništva kao i programi za razvoj biznisa i da se predlože novi vidovi saradnje i mogućnosti razvoja preduzetništva. 
Konferenciji je prisustvovalo više od 150 polaznika iz preko 20 država Evrope, Afrike i bliskog istoka. Govornici su bili predstavnici 
univerziteta iz Holandije i iz Velike Britanije, direktori konsultantskih kuća i udruženja za podršku preduzetništva kao i uspješni 
preduzetnici. Program konferencije bio je veoma interaktivan i sastojao se od prezentacija, 9 radionica i 3 simultane igre. Neke 
od tema koje su obrađene na konferenciji su: Inovativne metode i načini podrške start-up biznisa i procesa razvoja biznisa, bi-
znis inkubatori, maksimiziranje uticaja preduzetništva na razvoj zapošljavanja, uloga i uticaj raznih mreža i udruženja, i slično. 
Drugi dan konferencije bio je rezervisan  za posjetu Kreativne fabrike, najvećeg inkubatora u Roterdamu, gdje su polaznici prisustvovali prezentaciji Privredne komore Roterdama 
i općine Roterdam. U prezentacijama su navedene institucije predstavile svoje programe podrške razvoju preduzetništva kao i usluge podrške preduzetnicima za otvaranje i 
razvoj njihovog biznisa, a takođe je predstavljen način na koji su navedeni programi doprinijeli razvoju grada Roterdama. 

Na najvećoj manifestaciji preduzetništva i institucija koje pružaju podršku razvo-
ju malih i srednjih preduzeća i preduzetništva u Srbiji, VIII Međunarodnom sajmu 
pod nazivom BIZNIS BAZI koji je održan od 26. do 28. novembra 2009. godine, bile 
su prisutne najaktivnije nacionlane i međunarodne institucije sa prezentacijama 
svojih programa za podršku sektoru malih i srednjih preduzeća i preduzetništva, 
kao i predstavnici malih i srednjih pre-
duzeća svih privrednih delatnosti. BSC 
Zenica je na  ovom sajmu zajedno sa 
partnerskom institucijom ZEDA, pred-
stavio nekoliko firmi, a to su: str. Nana, 
Meligraf d.o.o., Braća Karić.

Opština Laktaši u saradnji sa holandskom fondacijom 
SPARK BiH realizuje projekat: Takmičenje za najbolje poslovne planove 2009

Nagrade:
1. Plaćena registracija/preregistracija firme  
   2. Grant u iznosu od 2.500 EUR (vaučer nagrada)  
   3. Mikrokredit u max. iznosu od 10.000 KM

Ko se može prijaviti?
1. Postojeća mala i srednja preduzeća i obrti;   
2. Fizička lica koja ovim putem žele pokrenuti vlastiti biznis!

Pripremila i uredila 
gđica. Maša Sušić ..the door to your opportunities

U Banja Luci je 21. 
put dodijeljena pre-
stižna nagrada Najme-
nadžer BiH, u organi-
zaciji Direkcije za izbor 
menadžera iz Zenice. 
Ceremoniji je prisustvo-
valo oko 400 menadže-
ra, privrednih i drugih 
javnih osoba. Specijalno priznanje za 
kontinuiranu promociju privrednih 
potencijala i stvaranje povoljnog am-
bijenta dobila je Mr. Đenana Čolaković 
i Biznis Servis Centar Ze-do kantona. 
Ove godine, Žiri je prioritet u nagra-
đivanju dao proizvodnji i izvozu, pa 
je od 30 nagrađenih, čak 22 iz oblasti 
proizvodnje. Super šampioni biznisa 

Najmenadžeri BiH

su Nedžad Rešidbegović (BH Telecom) 
i Amer Jerlagić (Elektoprivreda BiH). 
Priznanja su dobili najmenadžeri iz 
malog, srednjeg i velikog biznisa, 
a među njima i Zeničani Fahrudin 
Šahmanija (Femetall) i Faruk Babić 
(Termomatik). Među nagrađenim u 
kategoriji velikog biznisa jedan od naj-
menadžera je i Jakup Mešević, čelni čo-

vjek najvećeg domaćeg 
trgovinskog lanca, Dr-
vopromet Sarajevo. Za 
nagrađene menadžere 
i njihove kompanij nije 
bilo krize u 2009. godi-
ni, a kako su oni izjavili 
na Poslovnom forumu u 
Banja Luci - neće je biti 
ni u narednoj godini, jer 
je za njih kriza izazov, a 
ne prepreka. 

Na prijedlog načelnika Mate 
Zovke na sjednici Općinskog vijeća 
Žepče usvojen je prijedlog proraču-
na općine Žepče za 2010. godinu u 
ukupnom iznosu od 5.100.000 KM, 
kao i Odluka o izvršenju Proračuna 
Općine za 2010. godinu. Među osta-
lim tačkama dnevnog reda donese-
na je i Odluka o osnivanju Agencije 
za ekonomski razvoj Žepče, te usvo-
jena Informacija o epidemiološkom 
stanju na području ove općine. 

Usvojen proračun Žepča

Udruženje privred-
nika BiznisCentar Tešanj-
Jelah okuplja stotinu je-
danaest članica. Najveći 
broj je iz sektora malih 
i srednjih preduzeća 
općine Tešanj. U planu 
i programu rada za na-
redni period Udruženje 
ima petnaest strateških 
ciljeva koji se najvećim 
dijelom oslanjaju na 
sopstvene snage i resurse, ali i na izlaznu 
strategiju u smislu prevazilaženja po-
stojećih ekonomskih barijera. Skupština 
Udruženja bila je prilika da se najuzor-
nijim kolektivima i njihovom menad-
žmentu dodijele zaslužna priznanja. 
Tako je plaketu A-kategorije «Privrednik 
godine 2008-2009» dobio direktor i vla-

Skupština privrednika

Još jedna stanica

Pokrenute investicije

snik  trgovinsko-proizvodnog preduzeća 
«AS» Jelah Suljo Hrvić. Istu plaketu B-
kategorije dobio je Suad Roša, direktor 
i suvlasnik fabrike modne obuće Alpi-
na-Bromy, dok je plaketu C-kategorije 
dobio Osmo Saračević, vlasnik i direktor 
firme za trgovinu i promet specijalnim 
čelicima i obojenim metalima.

Stavljena je u funkciju   
mobilna   mjerna stanica Ze-
ničkog univerziteta,   za praće-
nje   zagađenosti vazduha na 
lokaciji Tetova  u općini Zenica. 
Stanica   će svakog sata davati 
podatke o sumpor dioksidu, 
prašini, azotnim oksidima i 
drugim zagađivačima zraka. 
Podatke će Općini Zenica do-
stavljati Univerzitet, a služit 
će za sagledavanje stanja   za-
gađenosti zraka   na najugroženijem 
području. Na području Tetova instali-

sana je i mjerna stanica Zeničko-do-
bojskog kantona.

U Rudniku mrkog uglja Ka-
kanj koje ima 2.139 zaposlenih 
zadovoljni su ostvarenim rezul-
tatima u 2009.godini. Iako su 
se svi pribojavali godine koju 
su nazivali recesivnom, čak i oni 
koji nisu razumjeli šta znači rece-
sija i njene posljedice, kakanjski 
komorati su uspjeli ispuniti svoje 
planove. „Ova godina završava se kako 
treba. Investicije su pokrenute, proiz-
vodnja ostvaruje zadate rezultate. U 
naredne tri godine u Rudniku Kakanj 
bi trebalo da se investira 66,5 miliona 
maraka. To su kapitalne investicije koje 
treba da se završe u koncernu Elek-
troprivrede“, kaže Mirsad Jašarspahić, 
generalni direktor RMU Kakanj. Prema 
njegovim riječima napravljen je detal-

jan plan razvoja eksploatacije uglja u 
Rudniku Kakanj do 2058. godine. To 
znači da u narednih 50 godina uz neke 
male korekcije zna se gdje će se ra-
diti i šta sve treba da bi se to ostvarilo. 
Umjesto da plaćaju nekom vršiocu 
usluga za iznajmljivanje jamskog bag-
era RMU Kakanj je nabavio nedavno 
vlastiti. Za 1,5 miliona maraka nabav-
ljen je bager od poljske firme REMAG.

Nema privatizacije
Privatizacija „Željezare“ Zenica nije predviđe-
na ni u 2010. godini, potvrdio je Hamdija Ku-
lović, pomoćnik direktora Federalne Agencije 
za privatizaciju, ističući da je razlog neriješe-
no stanje u knjigovodstvenoj aktivi, odnosno 
sporna imovina. Privatizacija ovog privrednog 
društva predviđena je po tehno - ekonomskim 
cjelinama, a među djelatnostima su hoteli-
jerstvo, spremanje hrane, građevinarstvo, te 
štamparija.
Lični dokumenti
Građani Zenice od 21. decembra, lične dokumente 
pri Odsjeku za administraciju Zenica dobijat će na 
novoj lokaciji. Iz zgrade pošte u blizini zeničke že-
ljezničke stanice ova služba ponovo je preseljena 
u šalter-salu Policijske uprave I - Zenica, saopćeno 
je iz Ministarstva unutrašnjih poslova Zeničko-do-
bojskog kantona.
Nema vizije
Nevladina organizacija Centri civilnih inicijativa 
(CCI) objavila je izvještaj o monitoringu rada Vla-
de i Skupštine Zeničko-dobojskog kantona u prvih 
devet mjeseci 2009., te izvještaj o radu institucija 
ZDK u prve tri godine mandata. Prema ocjeni CCI, 
članovi Vlade i zastupnici u Skupštini u protekle 
tri godine «nisu pokazali da imaju viziju u kojem 
pravcu bi se trebao kretati razvoj ovog kantona», 
jer tokom svog mandata nisu donijeli niti jednu 
razvojnu strategiju. 
Projekti
U Općini Zenica potpisani su ugovori između 
UNDP-a i četiri zeničke nevladine organizacije, 
čiji su projekti proglašeni najuspješnijim  na jav-
nom  pozivu za organizovanje civilnog društva. 
Projektni odbor odabrao je da finansira projek-
te Foruma građana Zenice, udruženja  građana 
Lotos, Medica i Naša djeca. Navedene organiza-
cije dobile su sredstva  u ukupnom  iznosu od  
178.791 KM. 
Rekonstrukcija škola
Vlada ZDK nastavit će realizaciju Programa 
utroška sredstava za rekonstrukciju i investici-
ono održavanje objekata u oblasti obrazovanja, 
za koji je iz budžeta izdvojeno 2.180.000 KM. 
Bit će nastavljena započeta rekonstrukcija i 
sanacija krovova, zamjena stolarije u školama, 
nabavka i instalacija kotlova i izgradnja fiskul-
turnih sala.

 * FLASH INFO *

Novi zenički portal zenica-online.com pokrenut 
je proteklih dana, ponudivši dosta zanimljivih sadr-
žaja. Autori Hana Kavazović, Kerim Sačak i Davor Vu-
čak za sebe kažu da su troje Zeničana koje je okupila 
ideja i želja da svom gradu i sugrađanima poklone 
jednu novu internet prezentaciju na svoj način. „Mi-
slimo da priče, pisanja i fotografija o Zenici nikad nije 
dovoljno i da ih nikad ne može biti viška. Iza nas ne 
stoji niko i ništa osim volje, želje, znanja i dugogo-
dišnjeg internet iskustva. Troje nas je i već smo go-
dinama prisutni na internetu, a sasvim sigurno će 
među posjetiocima Zenica Online biti i onih koji su 
nas upoznali i čitajući naše blogove.“, kažu o svojim 
motivima za pokretanje portala autori, ističući da su 
otvoreni za sve ideje, prijedloge i sugestije čitalaca. 

Zenica-online.com Sedam strahova

Eminagića kuća

Bez pogovora

UNESCO je u okviru MDG-F programa za kulturu i 
razvoj potpisao ugovore o početku obnove pet spome-
nika sa nadležnim predstavnicima općina i institucija. 
Ozvaničen je početak obnove pet spomenika sa po-
dručja naše zemlje, a to su Hram Mitre u Jajcu, Spomen 
kuća u Nacionalnom parku Sutjeska, Foča, Arheološki 
lokalitet Detlak u općini Derventa, Muzej Hercegovine 
u Trebinju i Eminagića kuća u Tešnju. U skladu sa pot-
pisanim ugovorima, dovršetak obnove spomenika se 
očekuje do kraja 2010. godine.

U okviru Boo-
kmarketa izdavač-
ke kuće Vrijeme 
- u tržnom centru 
Džananović uprili-
čeno je druženje sa 
autorom romana 
„Sedam strahova“, 
Zeničaninom Sel-
vedinom Avdićem.  
Roman “Sedam 
strahova” govo-
ri o ljubavi i usamljenosti. Knjiga se dotiče i ratnih 
zločina, ali ne zločina koje su činili drugi već zločina 
unutar vlastitog tzv. nacionalnog korpusa. Pripovje-
dač će se nakon devet mjeseci otupjelosti i depresije 
zbog ženinog odlaska konačno osmjeliti da ponovno 
kroči u svijet, ali samo da bi se suočio sa strahom 
od samoće i potvrdio da poslije svega više ništa ne 
može biti isto. U njegovom samačkom stanu pojav-
ljuje se Mirna, kći gotovo zaboravljenog prijatelja 
Alekse, ratna emigrantica, koja mu donosi dnevnik 
svoga u ratu nestalog oca, pronađen u biblioteci – 
u Švedskoj. Aleksin dnevnik govori o onome o čemu 
svi šute, o njegovu susretu s duhom, o gradu pod 
opsadom, o demonskoj braći Pegaz koja su poletjela 
na krilima rata, profita, o stvarima toliko opasnim i 
toliko dragocjenim da o njima najviše, valjda, mrtvi 
znaju, zapisano je u ovoj knjizi.

Udruga mladih ‘’Enter’’ i Gradsko kazalište 
mladih ‘’Vitez’’ upriličili su izvođenje kazališne 
predstave ‘’Bez pogovora’’, u izvedbi teatra FRA-
ME iz Travnika. Prema tekstu Harolda Pintersa 
predstavu je režirao Darko Smodek. Ovo je bila 
iznimna prilika svim ljubiteljima kazališta u Vite-
zu da pogledaju jednu vrlo kvalitetnu predstavu 
koja je samo nekoliko dana nakon svog premijer-
nog izvođenja u Travniku prikazana i gledatelji-
ma u ovom gradu. Predstava je izvedena u u kino 
dvorani Vitez. 

Rudnik mrkog uglja Zenica koji od 25. sep-
tembra djeluje u okviru Javnog preduzeća 
Elektroprivreda BiH 2009. godinu će završiti sa 
prihodima od oko 32 miliona maraka, što je za 
1,5 miliona maraka više nego u prethodnoj go-
dini. Ovo preduzeće danas ima 1.470 zaposlenih, 
prosječna plata u prvih deset mjeseci ove godine 
bila je 771 KM, a naknada za topli obrok po izra-
đenoj nadnici 9,50 KM. Radnicima su isplaćeni 

Zenički komorati obilježili svoj dan

Plaketa Zenice u pravim rukama

regresi u visini od 500 KM, a povodom Dana ruda-
ra, komoratima se isplaćuje i nagrada od 250 KM. 

“Skupština društva na sjednici 25. septembra 
usvojila je novi statut, tako da sada preduzeće 
nosi naziv JP Elektroprivreda BiH d.d Sarajevo - 
Zavisno društvo Rudnik mrkog uglja Zenica d.o.o. 
Zenica. Od ovog dana smo ušli u sastav Elektropri-
vrede, od čega očekujemo puno, posebno na po-
lju ulaganja. Naravno, mi ćemo kandidovati nove 
projekte koji bi trebali biti prihvaćeni od strane 
novog Društva i u koje bi se investiralo tako da bi 
danas počeli ostvarivati naš cilj – jeftiniju i lakšu 
proizvodnju tone uglja. Dugogodišnji cilj rudara 
je da svoju platu pođu dobijati od kilovata a ne od 
tone i nadamo se da je ovo početak ostvarivanja 
tog cilja”, kazao je Nisvet Topalović, predsjednik 
Nadzornog odbora RMU Zenica. Do kraja godine, 

očekuje se da će proizvodnja uglja iznositi oko 
307.000 tona uglja, što je otprilike oko 85 posto 
planirane godišnje proizvodnje. “Zbog tragedije 
u jami Stranjani, u ovom pogonu od sredine mar-
ta nismo vršili eksploataciju, što je osnovni razlog 
podbačaja. U 2010. godinu realno je očekivati 
proizvodnju 290.000 tona uglja“, rekao je Munir 
Halilović, tehnički direktor RMU „Zenica“. 

Senad Sarajlić, generalni direktor RMU 
Zenica je istakao da je sa aspekta sigurnosti, 
ove godine smanjen broj povreda. Da nije bilo 
tragedije u pogonu Stranjani, moglo bi se reći 
da je broj povreda za oko 30 posto manji nego 
u 2008. godini. Ovako je, veli, bilo ukupno 83 
povrede. U 2008.godini bilo je 101 povrije-
đeni komorat. “U ovoj 2009.godini tri stvari 
ćemo posebno pamtiti. Prva je nažalost po 
tragediji, kada je u jami Stranjani 14. marta 

Zenički komorati obilježili svoj dan

Plaketa Zenice u pravim rukama

Penzioneri
Na isteku 2009. godine uslove za penzioni-

sanje stekla su 53 radnika zeničkog Rudnika koji 
su na svečanosti upriličenoj povodom Dana ru-
dara ispraćeni u zasluženu mirovinu. Iz pogona 
„Stara jama“ to su Halid Ahmetak, Jasmin Šehić, 
Džafer Čamdžić, Šaban Aletić, Zeir Gadžun, Islam 
Gadžun, Ibrahim Čelebić, Esad Šehić, Alija Dur-
mić, Islam Talić, Ismet Kobilica, Vahid Mahmić, 
Azem Memčić, Mustafa Mulalić, Husnija Pipo, 
Mirsada Hajrić i Mustafa Omić. Iz pogona „Ras-
potočje“ ispraćeno je deset penzionera, Zuhdija 
Kusić, Emin Karić, Salih Aščerić, Alija Sarajlić, Ferid Imamović, Mehmed Serezlić, Salim Isaković, Raif 
Beganović, Suad Badžić i Sulejman Zec. Uz tragično stradalog Almira Babića čiju će penziju koristiti 
supruga i djeca, iz pogona „Stranjani“ umirovljena su još sedmorica komorata, Hasret Smriko, Salih 
Mujčić, Enver Skomorac, Muris Doglod, Suad Komarac, Latif Dizdarević i Emir Skulić. Munib Smriko, 
Zahid Đulan, Vahid Kobilica, Izudin Hibović, Munib Đidić i Boris Marjanović novi su penzioneri iz 
pogona „Separacija“, a Sejad Brkić, Osman Hrgić, Ćamil Šehić, Rašid Šabić i Kadir Karić iz radne jedi-
nice „EM rio“. Njihove kolege Amir Buro, Nihad Babanović, Ramir Čelebić i Sajim Jašarević penziju su 
zaradili u radnoj jedinici „ZTZ pigm“, a inžinjer Medirhan Kofrc u radnoj jedinici „Ekonomski i pravni 
poslovi“. Listu uposlenika Rudnika koji će uživati u plodovima višedecenijskog rada su i Šefik Ibrahi-
magić iz radne jedinice „Obezbjeđenje“ te Adem Šišić iz Službe zaštite na radu. 

poginuo rudar Almir Babić. Od tada do danas 
jama Stranjani nije u funkciji. Drugi je nasta-
janje koncerna - udruživanje sedam rudnika u 
Federaciji BiH sa Elektroprivredom i treći do-
gađaj je dobijanje Plakete Zenice, što je Rud-
nik dobio kao priznanje za sve ono što su ze-
nički rudari uradili za lokalnu zajednicu. To se 
odnosi i na pitanje grijanja grada i nastajanja 

nekih novih privrednih subjekata”, objasnio je 
Sarajlić. Rudnik je kupio novu metanometrij-
sku centralu za jamu Raspotočje koja bi, pre-
ma najavama, trebala biti stavljena u funkciju 
početkom narednog mjeseca. Povodom Dana 
rudara položeno je cvijeće na spomen obiljež-
je poginulih rudara na platou ispred Hotela 
Rudar. Uprava preduzeća organizovala je i 
svečanost povodom penzionisanja 53 dojuče-
rašnja radnika.  

R e g u l a t o r n a 
agencija za komuni-
kacije BiH donijela je 
rješenja o ukidanju 
dozvola za zemalj-
sko emitovanje radio programa za Nabu d.o.o. - Radio 
Naba iz Visokog zbog neizmirenih finansijskih obaveza 
prema Agenciji. Radio Naba nije isplatio dugovanja 
po osnovu godišnje naknade za dozvolu za zemaljsko 
emitiranje radio programa i državnog doprinosa za ko-
rištenje radio frekventnog spektra za 2008. i 2009. go-
dinu, te dug po osnovu izrečenih kazni u 2008. godini. 
Visočki radio koji je pretežno imao program posvećen 
islamskim vjernicima obavezan je prestati sa emitova-
njem programa 30. decembra u 24 sata.

Ukinuta Naba

Festival filma 

Najava spektakla

Jelaški tamburašiBožić u Visokom

Premijera Pepeljuge

Svake godine učenici Franjevačke klasične gi-
mnazije Visoko, pred polazak na božićne i novogodiš-
nje blagdane, realiziraju kulturno-zabavni program. 
Uz roditelje i prijetelje, program proprate i predstav-
nici društevno-privrednog života Visokog. Tradici-
onalno, podršku učenicima daju i uzoriti kardinal, 
vrhbosanski nadbiskup monsignor Vinko Puljić, kao 
i provincijal Bosne Srebrene fra Lovro Gavran.

Nemoguće je strpati priču u par novinskih redaka 
o Jelaškim tabmurašima, sastavnim dijelom muzičke 
sekcije još starijeg kulturno-umjetničkog drštva «Izu-
din Mulabećirović-Izo» iz ove najveće tešanjske mje-
sne zajednice. Ostalo je zapisano da su prvi nastup 
imali  upravo u Tešnju gdje su bili konkurenti u tamoš-
njim «Alkatmerima». U dosadašnjih trideset godina 
imali su obilje nastupa u zemlji i inostranstvu, više 
tv i radijskih nastupa, pa su po postignutim rezulta-
tima postali brend Jelaha i muzički ambasadori naše 
zemlje, pogotovo nastupima izvan granica. Njegujući 
bosanski folklor,igru i pjesmu,Jelaški tamburaši ušli 
su u anale bh naslijeđa, čime se itekako ponose.Obi-
lježavajući tri decenije rada i postojanja,odali su duž-
no priznanje svojim članovima,nekima i posthumno, 
a za svoje Jelašane i simpatizere u hotelu «AA» u Jela-
hu priredili su veličanstveni cjelovečernji program, uz 
obilje priče, muzike i pjesme.Premijerna izvedba predstave “Pepeljuga”, za 

koju je predložak napisao Branko Miličević, sta-
rijima poznat kao Branko Kockica, a režiju pot-
pisuje Miroljub Mijatović, glumac i rukovodilac 
Dječije, omladinske i lutkarske scene održaće se 
26. decembra u 11 sati u Bosanskom narodnom 
pozorištu Zenica. U predstavi igra 80 mališana, 
polaznika igraonica Dječije, omladinske i lutkar-
ske scene, a naslovnu ulogu, za novogodišnje 
izvedbe, tumače Tamara Miličević – Stilić i Lamija 
Prguda. U predstavi još igraju Adna Hasanić, Igda 
Jarić, Harun Skender, Kenan Kasum, Tahir Kavaz, 
Amina Hodžić... Scenski pokret potpisuje Snežana 
Marković, koreografiju Semir Šerić, scenografiju 
Mensur Begičević, a kostime Zijada Kurtodža – 
Vučak. “Predstavu smo pokušali modernizovati 
i prilagoditi njenoj prvenstvenoj namjeri, a to 
je dolazak Djeda Mraza. Naša Pepeljuga svoga 
princa upozna na dočeku Nove godine u jednoj 
diskoteci. Dakle, još jednom ćemo djeci prirediti 
pred novogodišnji spektakl u gradu”, veli Miroljub 
Mijatović uz objašnjenje kako će predstava ostati 
na redovnom repertoaru i nakon Nove godine.

Projekcijom filmova i proglašenjem pobjednika 
završen je 11. Festival filma djece i omladine “Zeni-
ca 2009”. U kategoriji osnovnih škola, prvu nagra-
du u žanru animiranog filma dobio je film “Leptir 
i puž” Osnovne škole Banovići, za dokumentarni 
film nagradu je dobio “Pred vratima vječnosti” Prve 
osnovne škole Srebrenik, a a žanru igranog filma 
“Restart” OŠ “Musa Ćazim Ćatić” Sarajevo. U katego-
riji srednjih škola nagrada za najbolji dokumentarni 
film pripala je Mješovitoj srednjoj školi Srebrenik 
za film “Hava”, a najbolji igrani film je “In continuo” 
Prve bošnjačke gimnazije Sarajevo. Festivalski žiri 
dodijelio je posebnu nagradu Mirzi Begoviću i Dini 
Deliću, autorima filma “Miris samoće”, u konkurenciji 
djece i omladine do 19 godina. Ovogodišnji festival 
održan je u novotvorenom Multipleks Ekranu Zenica, 
a ceremoniji proglašenja pobjednika između ostalih 
prisustvovao je i poznati sarajevski i bh. redatelj Pjer 
Žalica. U konkurenciji je bilo 33 filma u kategorijama 
osnovnih, srednjih škola, te omladinskih klubova i 
sekcija, a organizator festivala je bilo Udruženje teh-
ničke kulture Zenica. Nagrade najboljima uručila je 
glumica Faketa Salihbegović - Avdagić. 

Tradicionalni prednovogodišnji koncert Udruže-
nja muzičke omladine “Omladinski hor Zenica” koji 
je aktivan već 17 godina održaće se 27.decembra 
u Gradskoj areni u Zenici. Na ovom koncertu pod 
nazivom “Evergrini rock-a ’60 ‘80”, pod kreativnim 
vodstvom profesora Milenka Karovića i uz ansambl 
Armina Hodžića, planirano je da se izvede 34 klasika 
rock muzike. U prvom dijelu koncerta će biti izvedene 
poznate svjetske kompozicije, a u drugom dijelu pla-
nirane su popularne rock pjesme sa prostora BiH. Kao 
solisti koncerta nastupiće mladi, ali kvalitetni pjeva-
či iz Zenice uz specijalne goste. Radi se o solistima 
Omladinskog hora Sandri Ubiparip, Kaniti Alić, Mimi 
Kemez, Ivanu Jeliću, Affanu Smajloviću, Alenu Sefe-
reoviću, Kenanu Tuciću i Ajdinu Huskiću, a specijalni 
gosti će biti Zdenka Kovačiček i Aki Rahimovski. Pro-
fesor Karović izrazio je nadu kako će Arena biti puna 
i da će svi prisutni uživati u dvoiposatnom spektaklu. 



15Petak,  25. decembar 2009.

Iako Kakanj vrijedi za gradić u kojem padne vrlo 
malo snijega tokom zime radi uticaja toplih dimnja-
ka Termolelektrane, nedavna snježna oluja je ipak 
donijela obilnije padavine. Niko od Kakanjaca nije 

mario za nju nego 
su se posvetili 
pazarnom danu 
i trgovanju. Čak i 
prosjaci uz malu 
pomoć dekice 
nisu otišli sa svog 
„radnog mjesta“.

Mećava

Donacija školama  

Fojnica okom kamere

Vlada Japana investirala je oko 220.000 
maraka kao pomoć dvijema osnovnim školama 
u Kaknju i Zenici za nabavku opreme, te rekon-
strukciju krova u jednoj, a centralnog grijanja u 
drugoj školi. Ambasador Japana u BiH Futao Mo-
tai zajedno sa premijerom ZDK Miralemom Gali-
jaševićem i resornom kantonalnom ministricom 
Zdenkom Merdžan posjetio je OŠ „Aleksa Šantić“ 
u zeničkom prigradskom naselju Perin Han, gdje 

je izvršena primopredaja opreme za ovu školu. 
Inače, ovdje je urađena rekonstrukciju central-
nog grijanja. „Jedna od osnovnih politika Vlade 
Japana u BiH jeste da podržava obrazovni sektor 
zajedno sa zdravstvenim sektorom koja su dva 
najvažnija prioriteta i upravo iz tog razloga Vlada 
Japana je od otvaranja Ambasade u BiH uložila 
više od 20 miliona eura za rekontrukciju škola, za 
obnovu sistema grijanja, opremanje škola, obe-
zbjeđenje školskog namještaja i slično“, kazao je 
ambasador Motai. U zeničkoj školi priređen je pri-
godan program, u kojem su se školarci zahvalili 
svojim donatorima.

Kako nam se približavaju blagdani sve se više 
osjeća svečarsko raspoloženje.Povodom predstoje-
ćih božićnih i novogodišnjih blagdana u Fojnici su 
okićeni izlozi trgovinskih radnji, postavljene ukrasne 
svjetiljke. Okom kamere zabilježili smo nekoliko 
kadrova ukrašavanja grada. Na raskrsnici pored bu-
duće zgrade Općine ispod Franjevačkog samostana 
postavljena je i novogodišnja jelka, koja u noćnim 
satima daje ovom prostoru poseban ugođaj.

Petnaestomjesečni 
Ajnur Ismić živi u selu 
Gradišće, ulica Saliha 
Skomorca br. 32, Zenica. 
Tek što je rođen, dobio 
je moždano krvarenje 
koje je izazvalo njegovo 
sadašnje stanje da ne može samostalno sjediti, pu-
zati, hodati, govoriti. Njegova porodica je slučano iz 
medija saznala za  akciju i pomoć u liječenju malog 
Danisa Kadića, koji ima iste zdravstvene probleme, 
s tim što su Ajnurovi roditelji mnogo kasnije saznali 
dijagnozu Sy cerebralis i nikada ih niko nije uputio 
gdje dalje da se liječi. Kontaktirali su Danisovu maj-
ku i poslali u Zagreb Ajnurove nalaze. Dalje liječenje 
se treba nastaviti u Zagrebu, u Poliklinici “Polovina” 
i naručeni su 11. januara 2010. godine. Porodica 
Ismić apeluje i molimo ljude dobre volje, a koji su 
u mogućnosti, da svojim uplatama pomognu dalje 
liječenje malog Ajnura. Donacije se mogu uplaćiva-
ti na tekući račun broj: 3385802504516405; poziv 
na broj 45103110000 otvoren kod UniCredit Bank 
dd Mostar, Kardinala Stepinca bb, 88000 Mostar, na 
ime Medžida Ismić (mob. 062/110-536).

Apel za Ajnura

Visočani su konačno uspjeli pogledati pozorišnu 
predstavu „Žaba“. Odlične uloge Emira Hadžihafiz-
begovića, Mirsada Tuke, Aleksandra Seksana i Mo-
amera Kasumovića nikoga u prepunoj sali gradskog 
kina nisu ostavili ravnodušnim. Tako se Rasim Kadić 
konačno iskupio za izostanak „Žabe“ sa manifestaci-
je „Dani Zaima Muzaferije 2009.“.

Konačno Žaba

Brega u Visokom
Goran Bregović ne-

kadašnji frontmen grupe 
Bijelo dugme iznenadio 
je brojne Visočane svojim 
prisustvom na pozorišnoj 
predstavi „Žaba“. „Propu-
stio sam predstave u Be-
ogradu i pošto sam došao 
na kraći odmor u Sarajevo, 
uspio sam pogledati pred-
stavu u Visokom. Oduševili su me glumci i sama pred-
stava o kojoj se u Beogradu još priča.“, rekao je po-
pularni Brega koji nije mogao ostati u sjeni jer su mu 
jedino slobodno mjesto pronašli na rubu pozornice. 
To je iskoristila visočka raja, pa je novinar Superinfa 
imao pune ruke posla.



                     

Paradajz paprika 3/1

5,10
Paprika filet žuta 720ml

1,75
Krastavac 2,5 kg

3,70
Feferoni ljuti Vega 600gr

2,50

Feferoni Vitaminka 1 kg 

2,05
Đuveč 720 ml

2,15
Baš ajvar

6,05
Ajvar Vega 1/1

3,35
Ajvar370 gr

1,55

Cvekla 2,50 kg

4,80
Cvekla Vegy 700 gr

1,60
Slatko jutro jagoda

2,35
Marmelada breskva

2,45
Dona šipak

2,70

Majoneza Zvijezda 630 gr

4,07  

Bos.sudžuk Vimar 1kg

7,50
Suho meso Visoko  1kg

11,50

Hrenovke super pili 1+1

2,20
Extra pil. posebna 400g

2,09

Marmelada šipak 720 gr

2,55
Marmelada marelica Dona

2,60
Marmelada šljiva 720 gr

2,30

Barpy grisini 3+1

2,55
Kremino 750 gr 

3,60

DISKONT 
MAXI

Goraždanska 28a
Radno vrijeme: 
7,00 - 17,00 h. 

Nedjelja: 
7,30 - 14,00 h.

 Ulje Sani 1l 1,90

Ulje Iskon 1l 1,90

Ulje Famillia 1l 1,95

Brašno Majić T-500 25 kg 12,65

Brašno tip 500 25 kg 12,10

Šećer 5 kg 5,90

Jelenini hobiji

Četiri decenijeTopovi

Odbojkaši - glumci
Mlada dama, 35-godišnja Jelena Cvjetković iz 

fojničkog naselja Bakovići, pravi je umjetnik, reklo bi 
se majstor svog zanata. Iako je to Jeleni hobi, mno-
gi se dive njenom radu i rukotvorinama. Živi sama 
sa tetkom Katom koja joj je kako kaže sve u životu, 
menadžer, instruktor, učitelj... Kaže da je mnogo od 
Kate naučila, a sama se bavi vezenjem, pletenjem, 
heklanjem, štirkanjem, slikanjem, izradom pi-
sanica, suvenira itd. Uskoro će Božić pa će, kako 
kaže, imati da pokaže i dosta eksponata koje je 
uradila povodom ovog velikog katoličkog blag-
dana. U svojoj zbirci rukotvorina ima blizu dvije 
stotine eksponata. 

Tročlana porodica 41-godišnjeg Ediba Čehića 
iz Zenice u velikim je problemima. On i njegovo 
dvoje maloljetne djece, 13-godišnja kćerka Eldi-
na i 10-godišnji sin Eldin su gluhonijemi, žive u 
alternativnom smještaju u baraci u Banlozima, a 
preživljavaju od 200 maraka Edibove plaće u rad-
nji Sloga u kojoj radi kao obućar. Djeca se školuju 
u Tuzli u školi za osobe sa oštećenjima i djeci sa 
posebnim potrebama. Devetogodišnji Eldin već 
duže boluje od epilepsije. Iz njihovog doma lopovi 
su u posljednje vrijeme nekoliko puta odnijeli 
i ono malo vrijednijih stvari kojih su imali, čak 
i robni paket koji su dobili kao osoba u stanju 
socijalne potrebe. Jedino u čemu u Udruženju 
gluhih i nagluhih ZDK vide da bi imalo koristi za 
ovu porodicu jeste da neko od dobrih ljudi pruži 
smještaj u gradu. Ukoliko postoji neko ko ima 
mogućnosti pomoći ovoj porodici, bilo finansijski 
ili obezbjedivši smještaj za njih može se obratiti 
sekretaru Udruženja gluhih i nagluhih ZDK Enveru 
Krehiću na telefone 032/423-765 i 062/802-323. 

Pomoć porodici Ćehić

U produkciji Superinfa proteklih je dana u 
Kaknju snimana TV reklama za tržni centar Mer-
kur. U ulozi promotora nagradnih igara „S mer-
kurom do stana“ i „Utrka kolica“ pojavili su se 
odbojkaši Kaknja, zasigurno trenutno najboljeg 
i najuspješnijeg kakanjskog brenda. Ovaj je klub 
neprikosnoven na domaćoj secni, a sve zapaženi-
ju ulogu igra i u evropskoj konkurenciji. Kubanac 
Luis Hernandes i kapiten Almir Aganović sjajno 
su se snašli u glumačkim rolama, a sve zadatke 
kamermana Rizaha Halilkadića i ostatka naše TV 
ekipe tokom višesatnog snimanja izvršavali su 
veoma strpljivo i profesionalno. Ipak, kako nam 
je po završetku napornog snimanja u tržnom 
centru Merkur i gradskoj dvorani iskreno priznao 
ovaj dvojac, sportaši se mnogo ugodnije osjeća-
ju na odbojkaškom terenu već pred kamerama 
i svjetlima reflektora. Reklama će se već tokom 
naredne sedmice „zavrtjeti“ u programu kakanj-
ske televizije NTV IC, a uskoro i na ostalim doma-
ćim tv stanicama. 

U Bosanskom narodnom pozorištu u okviru obi-
lježavanja četrdeset godina postojanja i umjetničkog 
rada KUD Željezara Zenica održan godišnji koncert. U 
programu su učestvovale duvački, tamburaški i na-
rodni orkestar, folklorni ansambl KUD-a, te vokalni 
solisti Smiljana Tucaković, Dževad Mustafić i Danijela 
Čurić, kao i gosti orkestar „Nostalgija“ i vokalni soli-
sta Mirko Marković. Uz ovaj koncert, u domu “Prepo-
roda” održan je i jubilarni koncert Duvačkog orkestra, 
u kojem su izvedene poznate kompozicije svjetskih i 
domaćih autora. 

Suočeni sa sve većim problemom nedostatka 
snijega u zimskim centrima širom Evrope, a naravno 
i u našoj zemlji, turistički djelatnici na Vlašiću odlučili 
su se za nabavku dva topa za proizvodnju snijega re-
nomiranog proizvođača Sufag. Topovi traže odgova-
rajuću infrastrukturu koju Vlašić zasad nema, ali ima 
prirodne preduslove za to, za razliku od nekih drugih 
centara koji muku muče sa dotokom velikih količina 
vode. Zbog neophodnih pripremnih radnji dva nova 
topa u funkciju će biti stavljena tek iduće sezone. 

Na planinskom kraju Kaknja, samo dvadesetak kilometara od centra grada  nalazi se poznato 
izletište i skijalište Ponijeri. U zimskim mjesecima Ponijeri su idealno  sankalište i skijalište sa ure-
đenom ski stazom i ski liftom dužine 1100 metara, te ski liftom dužine 300 metara, namijenjeni po-
četnicima i rekreativcima. Ski klub iz Kaknja, sa iskusnim instruktorima skijanja, za vrijeme zimskog 
raspusta organizuju školu skijanja za djecu i omladinu. Kontakt informacije možete dobiti na slije-
deće telefone: +387 62 543 692; +387 61 763 466. U zimskim mjesecima prosječna visina snježnih 
padavina je oko 100 cm. Na Ponijerima se nalaze dva pansiona Elite line (kontakt tel.+387 61 416 
434)  i Primus (kontakt +387 61 130 432), koji pružaju usluge smještaja i ishrane.

PROVEDITE ZIMSKE DANE I NOVOGODIŠNJE PRAZNIKE NA 
POZNATIM IZLETIŠTIMA SMETOVI-Zenica i PONIJERI-Kakanj

Smetovi su poznato izletište zeničana i zračna banja, udaljeno od centra grada Zenice oko 
8 kilometara. Za  vrijeme zimskog raspusta, Klub ekstremnih sportova „SCORPIO“ u suradnji sa 
Javnim preduzećem za upravljanje i održavanje sportskih objekata i Savezom izviđača općine 
Zenica,  organizuje  školu skijanja, za učenike osnovnih i srednjih škola. Škola skijanja će se or-
ganizovati u Centru za škole i aktivnosti u prirodi i to u  tri smjene,  za početni i napredni nivo. 
Organizator, pored učitelja skijanja i iskusnih pedagoga obezbjeđuje ishranu za polaznike 
škole i besplatan prevoz. U ponudi su i specijalni vikend programi. Sve potrebne informacije 
možete dobiti na kontakt telefon: +387 61 608 130 (Edin Durmo). Takođe, na Smetovima se 
nalazi i Planinarski dom “Željezara”, koji pruža usluge noćenja i ishrane pod veoma povoljnim 
cijenama. U blizini doma je  ski lift dužine 300m, koji je idealan za skijaše početnike i rekre-
ativce, a organizuje se i noćno skijanje. Sve potrebne informacije možete dobiti na telefon: 
+387 61 824 070 (Ramo Šeper) i na tel.+387 61 453 236. U organizaciji Saveza izviđača opći-
ne Zenica svake godine, za vrijeme zimskog raspusta, u Domu Saveza izviđača (objekat Radio 
amatera), organizuje se zimovanje za djecu i omladinu.  Informacije o zimovanju  možete 
dobiti na broj: +387 61 806 245. Restoran i prenoćište JP za upravljanje i održavanje sport-
skih objekata pruža usluge smještaja i ishrane i nalazi se na samom vrhu Smetova. U blizini 
objekta su novoizgrađeni sportski objekti za nogomet i košarku kao i parking prostor cca 250 
mjesta. Kontakt informacije možete dobiti na broj: +387 62 009 333.

SRETNU I USPJEŠNU NOVU 2010. GODINU ŽELI VAM 
TURISTIČKA ZAJEDNICA ZENIČKO-DOBOJSKOG KANTONA

www.zedoturizam.ba

Smetovi (n.v.1025m)

Ponijeri (n.v.1200m)

Uz dosta muzike, 
zabave, tradicionalni 
lovački gulaš, besplat-
ne ski-karte i druge 
zanimljive sadržaje pro-
teklog je vikenda u pri-
sustvu oko 200 gostiju 
otvorena nova zimska 
sezona na skijalištu Pri-
dolci u općini Busovača. 
U novu sezonu ova sve popularnija 
skijaška lokacija ušla je sa dosta novih 
sadržaja, dva novootvorena ugostitelj-
ska objekta sa ukupno oko sedamde-
set ležaja, a smještajni kapaciteti obo-
gaćeni su i sa pedesetak vikendica koje 
se iznajmljuju posjetiocima. Domaćini 
su se i ovog puta potrudili da za počet-
nike organizuju školu skijanja u kojoj 

Otvorena sezona na Pridolcima

Skijaško-sanjkaška staza

Turističke nagrade

su angažovani iskusni instruktori i pro-
fesori sporta i tjelesnog odgoja. Iako 
je u međuvremenu toplotni talas za-
hvatio našu zemlju i u rekordnom roku 
odnio snježni pokrivač, na Pridolcima 
su spremni da već sa prvim novim pa-
davinama vrata ovog skijališta ponovo 
otvore za brojne posjetioci koji dolaze 
iz svih gradova centralne Bosne. 

Projekat je podržan od strane 
Ministarstva okoliša i turizma FBiH

Proteklog vikenda je na 
Lopati iznad Kreševa upri-
ličena svečanost povodom 
uspješnog završetka radova na pro-
jektu obnove kombinirane skijaško-
sanjkaške staze. Stotinjak ljubitelja 
planinarenja i zimskih čarolija se oku-
pilo na gornjoj stanici ski -lifta. Obno-
vili smo ovu stazu, modernizovali je i 
sagradili prateće objekte i druge sa-
držaje. Ski-lift sa sidrima ima žicu od 
oko 500 metara a širina staze je od 50 
do 100 m. Planiramo organizovati i zi-
movanje za učenike srednjih i osnov-
nih škola, a za to imamo sve uslove 

jer u neposrednoj blizini imamo pla-
ninarski dom kapaciteta 60 ležaja. 
Putna komunikacija od Kreševa će bit 
cijelu ski sezonu prohodna.Vrijednost 
ovog projekta je oko 60 hiljada KM”, 
kazao je presjednik PD”Bitovnja Mato 
Franjčević.

Turistička zajednica Srednjo-
bosanskog kantona promovirala je 
katalog “Smještajni i ugostiteljski 
objekti”, a najuspješnijim turistič-
kim i ugostiteljskim radnicima dodije-
ljene su staklene statue i priznanja za 
doprinos u unapređenju turizma. Ko-
misija Turističke zajednice ovog kanto-
na nagradila je 12 ugostiteljskih i tu-

rističkih objekata za poseban doprinos 
u unapređenju turizma. Nagrade su, 
uz ostale dobili i hotel Central Vitez, 
pizzeria Libertas Nova Bila i pizzeria 
Milano Novi Travnik.

Rukometni klub “Žepče” je u posljednjoj doma-
ćoj utkamici ove polusezone pokazao odličnu igru 
protiv „Radnika“ iz Donjeg Vakufa. Velika pobjeda 
37:29 donijela je žepačkim rukometašima velika tri 
boda, čimu su završili na 11. mjestu sa devet bodo-
va. Inače, ovih dana počinje sa radom i ekipa starijih 
i mlađih kadeta ovog kluba, koji će se zahvaljujući 
potpori Općinskog načelnika Mate Zovke, natjecati 
u Prvenstvu za mlade Rukometnog saveza Herceg-
Bosne. Sa kadetima će raditi stručni nastavnici tjele-
snog odgoja Pero Zekić i Ivica Spajić. 

Kadeti u pogonu

Čelik bolji od Travnika SE ragbi liga 

Hakleri

Vitez bolji od Odžaka

U Visokom je počeo šesti po redu, novogodišnji 
turnir u malom nogometu. Ispunilo se obećanje 
dato od nadležnih općinskih službi, a vezano za za-
grijavanje KSC”Mladost”. Od ranije poznati problemi 
sa grijanjem na određeni način ugrožavali su uvjete 
za igru i eventualnu posjetu za vrijeme odigrava-
nja turnira. Dogovor kuću gradi pa su radijatori u 
KSC”Mladost” na intervenciju loalnih vlasti vrući i 
ugodno je posmatrati tekme.

Čelik je pobjednik 15. međunarodnog malono-
gometnog božićnog turnira “Zenica 2009”, koji je u 
organizaciji Hrvatskog kulturnog društva Napredak 
- Podružnica u Zenici održan u dvorani Bilmišće. Cr-
no-crveni su svladavši Travnik u finalnom meču sa 
4:0 su odbranili naslov pobjednika iz prošle godine. 
U susretu za treće mjesto Kreševo je sa 5:2 pobijedilo 
domaćina turnira Napredak. 

BiH će naredne sezone imati predstavnika u 
Srednjoevropskoj ragbi ligi CEE. To će biti zenički Čelik 
koji je već godinama najbolja ekipa u našoj zemlji, i koji 
je još prije rata u bivšoj Jugoslaviji bio najtrofejniji ragbi 
kolektiv. Ovo je dogovoreno na sastanku koji se pro-
teklog vikenda održao u Zagrebu. Prema planu druge 
faze ‘’CEE Ragbi Lige’’ povjerenik takmičenja Csaba Me-
zes saopštio je da će klubovi zbog smanjenja troškova 
biti podijeljeni u tri grupe, a igralo bi se po jednostru-
kom bod sistemu i razigravanju za plasman.

Košarkaši Viteza slavili su pobjedu u derbiju 9. kola 
A1 lige Herceg Bosne. Pred gotovo 1000 posjetitelja 
ovoga puta svladana je vrlo dobra momčad Odžaka 
rezultatom 90:82. Križanović (27 poena i 7 asistenci-
ja), Palavra (19 poena, 3 asistencije i3 blokade) i Šero 
(19 poena i 3 asistencije) bili su prva imena susreta. 
Vjerojatno najmlađi debitant u povijesti A1 lige Her-
ceg-Bosne postao je 12-godišnji Filip Ivanković koji 
je ubilježio svoj prvi nastup za seniorsku ekipu Viteza. 
Gosti iz Odžaka ostavili su odličan dojam i definitivno 
se s pravom nalaze u vrhu A1 lige Herceg Bosne.

Plivački klub Zenica 
–  Željezara bio je doma-
ćin tradicionalnog mi-
tinga „Orka 2009“ za dje-
cu uzrasta 1996. godište 
i mlađe, kategorije A, B i 
C. Na takmičenju održa-
nom u bazenu KSC „Že-
ljezara“, nastupila su 272 
plivača i plivačice iz 16 
klubova iz Sarajeva, Tu-
zle, Banja Luke, Mostara, Lukavca, Tre-
binja, Laktaša i Zenice. Najviše uspjeha 
imali su takmičari iz sarajevske Bosne, 
tuzlanske Slobode i domaćina, PK Zeni-

ORKA 2009 Dva zlata za Nedima

Maglaj Open 2009 

Seminar za trenere 

ca – Željezara. Postavljeno je sedam re-
korda mitinga, od čega je tri oborio do-
maći takmičar, Faris Bečić (delfin, leđno 
i slobodni stil). Najuspješniji takmičari 
po kategorijama: C – djevojčice godište 
2001. i mlađe: Emina Pašukan (Bosna 
Sarajevo), dječaci, Faris Bečić (Zenica 
Željezara); B – djevojčice godište 1999.-
2000. Nikolina Tubić (APK 22. april Ba-
nja Luka), dječaci 1998. – 1999. godište 
Fadil Torlaković (Bosna); A – djevojčice 
godište 1997. – 1998. Emina Sejdinović 
(Sloboda Tuzla), dječaci godište 1996.- 
1997. Arman Brašnjić (Sloboda Tuzla). 

Takmičar karate klu-
ba „ Mladost„ iz Viteza i 
kadetski reprezentativac 
BiH u karateu, Nedim Va-
rupa, odazvao se selektoru 
kadetske reprezentacije 
Ramizu Poturu da nastupi 
na 37. internacionalnom 
karate turniru u slovenač-
kom Trbovlju. Na ovom 
renomiranom takmičenje 
učestvovalo je čak 465 
takmičara i 68 klubova iz 
12 zemalja. Nedim je na 
ovom turniru zablistao i 
osvojio dvije zlatne medalje, u kate-
goriji kadeti borbe -57 kg i u ekipnom 
nastupu za kadetsku reprezentaciju 
BiH. Kao izuzetno mlad borac u svojoj 
karijeri Nedim dosad ima 67 medalja, 

od toga 55 zlatnih, a u zadnje vrijeme 
ne zna za poraze. Prema riječima Nedi-
movog trenera Aldina Ahmića, njegov 
naredni veliki cilj je Evropsko prvenstvo 
koje će se održati u Izmiru u Turskoj. 

Na 1. karate kupu 
Maglaj OPEN 2009 nastu-
pilo je 120 takmičara iz 13 
bh. klubova. Najbrojnija 
je bila ekipa domaćina, 
Empi Maglaj, a najuspješ-
niji klub je Viktorija Žepče 
sa 25 zlatnih medalja. Najuspješni-
ji takmičar bio je Leonardo Lakić, a 
najbolja takmičarka Francuska Jakić. 
Karatisti zeničkog Hasen do-a vratili 
su se sa ovog turnira sa 19 osvojenih 
medalja, od čega je 12 zlatnih. Zlatne 
medalje osvojile su ekipe u borbama u 
muškoj juniorskoj i seniorskoj katego-
riji te u ženskoj seniorskoj kategoriji. 

Za ove ekipe nastupili su Nermin Boš-
njak, Albin Ibraković, Ajdin Halilović  , 
Denis Hodžić  i Nermin Mrđanović, dok 
su za žensku ekipu nastupali Hanisa 
Ahmić i Amina Hadžić. Ovi takmičari 
zajedno sa Amaramom Pivić, Halidom 
Redžićem i Lamijom Hazić u dječijoj 
konkurenciji osvojili su zlatne medalje 
u pojedinačnim nastupima. 

U organizaciji Ragbi saveza BiH u 
saradnji sa IRB-om - Svjetskom ragbi 
asocijacijom u Zenici je održan semiranr 
za aktivne ragbi trenere u BiH. Predavači 
su bili istaknuti svjetski ragbi instruktori 
Alistair Brown i Darren McGuigan iz Irske. 
Seminaru su prisustvala 23 kandidata 
iz šest BiH ragbi klubova: Marijo Sabljić 
i Filip Perković iz Tomislavgrada, Samir 
Fetić, Latif Bešo, Danijel Keserović, Ermin 

Mušinović, Sabahudin Subašić, Enes Be-
gičević, Alen Tica, Amra Bojić, Dženana 
Brkić, i Safet Begović, svi iz Ragbi kluba 
“Čelik” Zenica, Elvis Tuka, Benjamin Karić, 
Elvin Spahić, Rasim Čerim, Albin Isaković 
i Kemal Kadrić iz zeničkog “Rudara”, Ibro 
Salihović, Aldin Muratović i Selmedin 
Čauć iz Sarajeva, Zekerijah Šabani iz ra-
gbi kluba “Zenica ‘72” i Radomir Petković 
iz Ragbi kluba “Gladijatori” iz Dervente. 

Uspješni nastupi 

Kaknju Bosna, Orloviku bodovi

Derbi bez iznenađenja 

Gradski klub vodenih 
sportova “Zenica“ - GKVS 
“Zenica“ je novoosno-
vani klub na područiju 
općine Zenica. U ovom 
klubu će se provoditi: 
obuka neplivača, mala 
škola plivanja i škola 
vaterpola. Svi zaintere-
sovani moći će se okušati 
u sportovima koji dugo 
nisu bili prisutni u našem gradu i ZE-DO 
kantonu, ili do sada nisu postojali, kao 
što su vaterpolo, sinhronizirano pliva-
nje i skokovi u vodu.  Cilj je da što više 
“male raje” nauči plivati, a da dio njih 
nastave trenirati neki od sportova na 
vodi. Znanje plivanja predstavlja jednu 
životnu važnu naviku koja služi čovjeku 
čitavog života, pruža mu opšte samo-
pouzdanje kada se nalazi u bilo kakvom 
kontaktu sa vodenom sredinom i pruža 

Vaterpolo klub

mogućnost da u njoj uživa bez napora i 
u kasnoj starosti. U slučaju nezgoda do-
bar plivač može spasavati samog sebe 
i pružati dragocjenu pomoć drugome. 
Zato roditelji i nastavnici u Zenici poči-
nje akcija “Naučimo da plivamo”. GKVS 
vrši upis svih zainteresovanih od 5-55 
godina. Klub kreće sa radom početkom 
januara, a kontakt telefon za više infor-
macija – koordinator Kluba Aldin Đera-
hović 061/902-209.  

Zeničanka Matea Ta-
vić, 17-godišnja bh. ko-
šarkaška reprezentativka 
i jedna od najboljih mla-
dih košarkašica Evrope sa 
uspjehom nastupa u ekipi 
slovenačkog prvaka Mer-
kura iz Celja. Ovaj vrsni 
bek-šuter uz slovensku 
reprezentativku Niku Barič 
je predstavlja svakako naj-
veću perspektivu tima koji je protekle 
tri sezone osvajao duplu krunu u Slo-
veniji, a prošle sezone igrao Final Four 
jadranske lige. U dosadašnjih 11 me-
čeva u regionalnoj IWBL ligi Merkur je 
ostvario sedam pobjeda i doživio četiri 
poraza, nalazi se na trećem mjestu. “Za 
sada sam zadovoljna u Celju, igramo 

dvije lige - slovenačku i jadransku. Jako 
smo mlad tim sa prosjekom godina oko 
18 i to mi se najviše sviđa jer smo sve 
mlade i talentirane i neočekuje se neki 
rezultat od nas nego samo da trenira-
mo i dajemo sve od sebe. Igram u pro-
sjeku 30-tak minuta i zadovoljna sam i 
učinkom i igrom”, kaže Matea. 

Lider košarkaške 
A-1 lige Kakanj nije 
odigrao susret devetog 
kola protiv Studenta. 
Tuzlaci usljed velikog 
nevremena nisu uspjeli 
doputovati, pa će ovaj 
duel biti naknadno 
odigran. Kakanjci su u 
međuvremenu doznali 
protivnika u četvrtfinalu Kupa BiH, 
a to je sarajevska Bosna. Duel će biti 
odigran u Kaknju u januaru, a doma-
ćin predvođen iskusnim trojcem Mulić, 

Kahrimanović, Begovac 
sigurno protiv Studenata 
neće na parket izaći sa 
bijelom zastavom. Vri-
jednu pobjedu u prote-
klom devetom kolu A-1 
lige ostvario je žepački 
Orlovik na Bilmišću, 
savladavši uvjerljivo sa 
107:67 ekipu Novog Gra-

da. Za tim trenera Preldžića to su zlata 
vrijedni bodovi ostvareni protiv direk-
tnog konkurenta u borbi za očuvanje 
prvoligaškog statusa.

Odbojkaši Ka-
knja ne sjećaju se 
zadnjeg poraza u 
domaćim takmi-
čenjima. U derbi-
ju protiv Napretka 
u Odžaku igrači 
trenera Almira 
Begića zasluženo 
su pobijedili sa 3:1 u setovima. Uta-
kmica je opravdala epitet derbija, a 
gosti su samo u trećem setu igrali 
opuštenije, što su domaći kaznili. Ipak, 

iznenađenja nije bilo jer je presudilo 
veće iskustvo i kvalitet Kakanjaca koji 
su ostvarili 11. uzastopnu pobjedu i 
polusezonu završili bez poraza.

Vodoravno: 1. Okretan, spretan; 6. Baka, nana; 7. Autor Alana Forda, Max; 9. 
Inicijali glumca Serdara; 10. Rukometni klub iz Njemačke; 11. Koja ima veliki 
rep; 13. Automotive Service Association, skr.; 14. Upišite E Nj; 15. Stanovnik 
planine, gore; 18. Međunarodni poziv za pomoć; 21. Mjera za papir; 22. Pris-
talica najvećeg sholastičara i teologa Tome Akvinskog; 24. Glup, nesposoban, 
blesav; 26. Omamljenost; 28. Plemeniti plin; 30. Lična zamjenica; 31. Metalna 
ribica na udici kao mamac; 33. Studentska knjižica u koju se upisuju ispiti; 35. 
Država u Aziji; 37. Pepeo, lug, tur.; 38. Primjetiti; 40. Sekretar, hr.; 42. Con-
sole, skr.; 43. Tračnica; 44. Fabrika sode.
Uspravno: 1. Ime i prezime ličnosti sa slike; 2. Inžinjer, skr.; 3. Žensko ime; 
4. Rata kredita; 5. Prislanjati se na nešto; 8. Pomoćnik sudije; 12. Svečana 
vojnička smotra; 16. Tripice, škembići; 17. Pojas, tur.; 18. Mašina za šivenje; 
19. Autooznaka Osjeka; 20. Žitna stabljika koja ostaje poslije košnje; 23. 
Plemićka titula; 25. Terasa; 27. Dijelovi sata; 29. Dobar govornik; 32. Ispi-
sivanje; 34. Dio šake; 36. Najmnogoljudnija država; 39. Uzročni veznik; 41. 
Lična zamjenica; 43. Upišite Š.

Uslijed vremenskih nepogoda i 
jako niskih temparatura organizatori 
su bili prisiljeni odgoditi održavanje 
koncerta Severine Vučković u Vitezu. 
Nažalost, nova Gradska sportska dvo-
rana, gdje je koncert trebao biti i odr-
žan, još uvijek nema riješeno pitanje 
grijanja, a u trenutnim vremenskim 
(ne)uvjetima tehnički je nemoguće re-
alizirati koncert. Organizatori koncerta 
najiskrenije zahvaljuju na ukazanom 
povjerenju svim građanima Viteza i 
susjednih općina uz obećanje kako će 
se navedeni koncert održati u što sko-
rijem periodu, naravno kada to budu 
dopuštali prije svega vremenski uvjeti. 

Hladnoća jača od Severine

Oliver u Areni
Oliver Dragojević, 

legenda hrvatske mu-
zičke scene, održao je 
veliki solistički koncert 
u Zenici pred oko osam 
hiljada fanova. Prvi na-
stup popularnog Spli-
ćanina u Zenici nakon 
26 godina organizovao 
je radio Zenit, povodom 11. rođendana 
ove radio stanice. «Veselim se večeraš-
njem koncertu. Bit će to spoj mentalite-
ta i romantike Mediterana i ljudi ovdje 
u Zenici. Ja i moj prateći bend ‘Dupini’ 
dat ćemo sve od sebe, a uvjeren sam da 

ćemo se svi sjećati ove večeri», kazao je 
Oliver na press konferenciji uoči nastupa 
u zeničkoj Areni. Direktorica radija Zenit 
Majda Bajramović kazala je kako je kon-
cert pop-legende najljepši poklon slu-
šaocima te radio-stanice za predstojeće 

praznike. Posljednji put 
Dragojević je nastupio u 
Zenici davne 1982. go-
dine, na jednoj modnoj 
reviji u nekadašnjem ho-
telu Metalurg, zajedno sa 
popularnim Sarajlijom 
Kemalom Montenom.

